
E tukówana sikisi Elisabetayana nava ma keeuwamina, 
Yaubada ina anerose Gaberiyeli ietune ina asa tayamo 
Galili sinaena, asayana yoina Nasareta. Ietune ina 
woiyai tayamo geya ana kanaotamo. Woiyaiyana ana 
tayamo. Woiyaiyana yoina Meri. 



Go aneroseyana idigo kana, ‘Meri, 
taabu kuumatōita! Yaubada bogina 
ikanuwoiyem. Kunōve. Nava bei 
kukéuwama. Niga natum koroto 
bei kuvenatuni, kuvayou . Moe 
Tauyana nava bei toolagaina, 
bei sivayoko 
Tokanayatanatoina Natuna. 
Tuwo tubuna Devida ina kalibúbuna 
Yauwe Yaubada nava bei ivadamane 
Tauyana goi be Yakobo ina bodao 
ikalibubuvataedi unana ina 

kalibubunayana geya ikavaveta.’



E Meriyana idigo kana, ‘Yau koroto 
taiyao geya kamamasisi, tauna moe 
manakaena bei isowóduwo yaigu?’
Go aneroseyana idigo kana, 
‘Baloma Kimaasabaina bei 
iwokoim o tadigo kada 
“Tokanayatanatoina 
ina togaga gaota 
nakae bei iumaim 
kukéuwama.” Moe 
pasina tauna natum 
kuveenatuni bei 
sivayoko, 
Yaubada 
Natuna.



E Meriyana itaoya, amo tutayana goi woilina ina Yuda 
asaina tayamo, asayana koya dadavina goi. 
Ima asayana goi isowóduwo ina Sakaraiya 
ina vada goi isiu Elisabeta 
yaina ikauyagu. Tutayana 
Elisabetayana Meri ina 
kauyagu inove, memeya 
gamona goi mana 
uyáwana imoya go, 
Baloma Kimaasabaina 
Elisabeta ivakayaodei. 
Tuwo niyana gagaina 
goi iduduwo kana, 
‘Vevina yaidi goi kom 

gagaina. Gamom 
keuwoina nakae kaaipakuna.



E Yeisu ana kaiguyau goi Meri bogina gómana ibabane. 
E Meri monena Iyosepayana 
koroto. Tuwo geya latuwona 
Meriyana igieomaemae, 
tauna ina nuwonúwana 
bego ivaisobuyegau. 



Moe manuna inuuwonúwana go, matana imasisi, e 
imasisi ikanamatáiya. Ina masisiyana goi ikanamimi. E 
ina kanamimiyana goi matabuwona 
isowóduwo ikatuwoini, idigo kana, 
‘Iyosepa, Devida tubuna, taabu 
kuumatōita bei Meri kukabi monem. 



Gamona sinaena gomanayana ibibíbina moe Baloma 
Kimaasabaina ina kaiguyau goi ima. E gómana koroto 
bei ivenatuni go, gomanayana kuvayou 
Yeisu. Ina bodao idi goyo goi 
bei iyavedi.’



E tuwo Iyosepa masisi goi itaoya, kaga Yauwe ina 
aneroseyana bogina ilaatuwoko nakae iguinuwe. Tuwo 
vavinayana ikabi monena  go, sakavaina 
geya ibisikoneyeta ana kadókana 
natuna ivenatuni. Ivenatuni ikavava, 
e Iyosepa ivayou Yeisu.



E tuta amo goi sinaena adi katuyáiva siguinuwe idi 
takisi manuna. E Sisa ina lovina iyato, tuwo tomota adi 
katuyaivayana manuna 
tomota liliudi sitaoya sina 
tubudiyao idi 
kasa goi. 



E Iyosepa nakae. Asa Nasareta moe Galili sinaena goi 
tauyana Meri taiyao sitaoya, situko sina tubuna 
Devida ina kasa yoina 
Bedeliyema goi, Yudiya 
sinaena. 



Sina Devida ina kasa unana tauyana be Devida adi 
tayamo. Tauyana Meri taiyao sina Bedeliyema goi bei 
yoidi siginidi. Meriyana 
Iyosepa ana nava 
ma keeuwamina.



E nava amoko goi 
sikaaiyaka go, Meri 
ina tuta venátuna 
isowóduwo. 



Tuwo ivenátuna, natuna botomoya koroto ivenatuni. 
Ikavava, areko ikabi, gomanayana iutube. 



Iutube ikavava, ogaoga adi vabodaupa vada goi geya 
tayaamo baseko ikaaiyaka, tauna gomanayana ikabi 
yoguyogu adi valakiki vadayana 
sinaena goi iyato.



Ago adi tomatakavatayao yoyowo dadava amo goi 
sikaaiyaka, idi sipiyao sabamgo goi simatakaavatedi. 
Simatakaavatedi go, tomoeeyalina 
                itapasigikobudi. 



Tuwo tomatakavatayadi simatoita gagaina toina. Tuwo 
aneroseyana idigo kana, ‘Taabu koomatōita! aba 
uyáwana gagaina atalavaite yaimi goi. 
                   Valayana moe tomota 
                                        liliumi 
                                       manumi. 
                                      Tauna taabu 
                                        koomatōita! 
                                       Valayana moe 

                                           sabamgo ame 
                                           Devida ina kasa 
                                         goi ami Toyava 
                                   bogina ibíbina. 



Tauyana moe, ida Tomoya. Imi kaba kinana moe ame: 
Bei kona memeyayana kobabane areko goi bogina 
siutube be yoguyogu adi valakiki goi 
                iimasisi. Moe gomanayana.’
 



Tuwo matabuwodi anerose badabadaaidi yábana 
goi sisowóduwo aneroseyana taiyao 
Yaubada siyaapaliye kadi, . . . 
 



. . . ‘Maeko ee, Yaubada diligaema toina aba 
taimámina! Poyapoya goi tuboina Yaubada 
ina nuwonúwana ana toguinuwayao 
                                            yaidi.’



Ago tutayana aneroseyadi sikalavedi sina yábana goi, 
kidi sipi adi tomatakavatayadi taudiva sibobóbwara 
kadi, ‘Tawou, tāna Bedeliyema goi dogoiyana Yauwe 

    bogina ilatuuwokoida tagīte.’



Tuwo moitamo geya mgoninamo sitaoya, sina 
Bedeliyema goi gomanayana silusale. Silusale, Meri, 
Iyosepa be gomanayana yoguyogu adi valakiki goi    
       iimasisi sibabanedi. E sigite, anerose ina bóbwara     

                               moe gomanayana manuna  
                              sitalavaite. 



E nava iilovina. Yeisu ina bíbina 
mlina utuna adi tonanamsa ma 
matabuwodi bomatu goi sima 
Yerusalema. Sima, silumadádana 
kadi, ‘Komi imi Tokalibúbuna 
bogina ibíbina go, Tauyana nako? 



Ina utuna kagite ituko, e 
kasabokuliye kama bei Tauyana 
yaina kasakululu. Tauna 
kulatuwokōima Tokalibubunayana 
nako ikaaiyaka.’



E tuwo kina go Erodiyana 
inuwonúwana, geya, 
tonanamsayadi 
iduduwegaudi sima, e 
ilumadadedi utunayana 
manuna bego iyagoidoko 
ava tuta igimisowóduwo 
sigite. Silatuwoko 
ikavava, Erodiyana idigo 
kana, ‘Kōna gomanayana 
kolusaledōko. 



E tutayana kobabane, 
kōma kolatuwokōigu 
bei yau nakae ana 
asakululu Tauyana 
yaina.’ Ilatuwokoidi 
ikavava, ietunedi sina 
Bedeliyema.



E tolovina Erodi ina livalayana sinove, sisowóduwo go, 
sikainaopa unana utunayana boi sigite itukotuko    

    matabuwona aiyuwoina isowoduwomna! 
                     Tuwo ivakededi sina go, vada 
                     tayamo yatanaina goi isayata. 
                     Vadayana sinaena gómana 
                                    ikaaiyaka. 



Tuwo sina vadayana goi sisiu, gomanayana sigitesinana 
Meri taiyao. Sigite, aedi sivatugúyala, sisakululu     

     gomanayana yaina. Sisakululu ikavava, 
                     idi esaesa dedeogaidi 
                     sikatupaevedi go, idi 
                     yabobona sikabidi, sikasaledi           

                    gomanayana yaina. 



Yabobonayadi moe, aidekoko sisina be alovamamaina 
sisina. Niga idi tuta aluvila, sikanamimi go, idi   
             kanamimiyadi goi Yaubada ilatuwokoidi 
                    idigo kana, ‘Taabu kokaaluvīla 
                    kononōina Erodi yaina.’ Tuwo 
                    sitaoya, ituli ta kenao goi 
                                   sikaluvila sina 
                                      idi kasa.



E tonanamsayadi sikaaluvila 
go, Iyosepa imasisi, 
ikanamimi. Ina kanamimiyana 
goi matabuwona isowóduwo 
Iyosepa ikatuwoini idigo 
kana, ‘Iyosepa, 
kutāoya! Gómana ma 
sinana kwabīdi go, 
kosīya kōna Itipita goi. 
Amoko goi 

kokaaiyāka ana kadókana 
alatuwokoim.



Erodi ina tovayaviyayao 
bei ilatuwokoidi sina 
gomanayana silusale bego 
sikaumate.’ E tuwo 
moitamo navasabamgo 
tauyana ikabitaotaoya 
gomanayana ma sinana 
ikabidi, taiyao sina 
Itipita. Amoko goi 
sikaaiyaka

 
ana kadókana 
Erodi ikámasa. 



Moeko goi kaga Yauwe ina 
tokabivalavala goi 
itaalavaite itoboine 
imalatomotamna. 
Livalayana kana, ‘Itipita 
goi natugu aduduwevile.’ 



E niga kina Erodi livala inove 
bego tonanamsayadi sikatubau, 
tuwo gamona igoyo toina. E 
ina tovayaviyayao ietunedi 
sina Bedeliyema be nakae asa 
giyaidi liliudi kikina goi 
gogómana koroto adi tala 
                 aiyuwo 
                 nakae 
                  kana 

                                                       
                                                     isou ina liliudi 

              sikaumatedi. 



Moe unana boi tonanamsayadi 
Erodi silatuwoko ava tuta 
utunayana sigimigite 
go, moe tala aiyuwo 
sikavava bogina. 



E Erodi ina kámasa mlina 
Iyosepa nava Itipita goi 
ikaaiyaka go, tuta tayamo 
imasisi, ikanamimi. Ina 
kanamimiyana goi Yauwe ina 

anerose matabuwona 
isowóduwo ikatuwoini  

         idigo kana, ‘Kutāoya! 
         Gómana ma sinana 
                          kwabīdi,

   kokaluvīla kōna goi. 
 



Tauyadi boi sipooikíkina 
bego gomanayana 
sikaaumate bogina 
sikámasa.’



E sima go, Iyosepayana 
vala inove bego Erodi 
ana katumapu moe 
natuna Arekeleo 
Yudiya goi 
iilovina. 

Tuwo imatoita; 
geya latuwona sina amoko. 



E sabamgo tayamo 
imasisi, ikanamimi go, 
ina kanamimiyana goi 
Yaubada isowóduwo 
ilatuwoko idigo 
kana, 

‘Taabu kunonōina Yudiya goi.’ Tuwo 
Iyosepa itaoya, gómana ma sinana 
ikabidi, sina Galili dadavina. 



Dadavayana goi sina 
asa tayamo yoina 
Nasareta; amoko 
goi silokasa. Moeko 
goi itoboine 

tokabivalavala idi 
livala boi sitalavaaitedi 
simalatomota. Sidigodigo bego 
Tauyana siduduwe guma Nasareta.



Ame moitamo. Yaubada 
imatakoiyeda ame nakae: Natuna 

kaakesaina ikasale bego avatau neta 
inumise, bei geya ikamaseta, go 

sem maa yawoina vata. 



Roma 3:23 Madabokiida, Diyuu be Totuyoyowo, bogina 
tagoyo, e Yaubada ana tomoeeyalina tapoikiki bego yaida 

goi itakanukanunu go, geya itoboinedeta.   

Roma 6:23 Moe moitamo. Goyo ana katumapu moe ámasa 
go, Yaubada ina yabobona iviniibesoida moe yawoida vata 

ida spwagógana ida Tomoya Yeisu taiyao pasina.

Iberiu 9:27 Kita tomota liliuda ada lovina ikaaiyaka bego 
sivatayamo bei takámasa namlieta takínona ana tuta. 

Epeso 2:8,9 Moitamo. Yaubada ina kanuwóiya goi bogina 
iyaveda numisa pasina go, yavayana unana moe geya kita 
toinida ida guinuwa goi geya. Moe Yaubada ina yabobona 

goi. Geya ida guinuwa goi geya, govila bei tagágasa. 



Roma 10:9,10 bego neta sopada goi takatomoyae kina 
Tomoya be nakae ateda goi tanumisa bego Yaubada 

tokámasa yaidi goi ikaitáoe, e ada yava bei tababane. 
Moitamo. Ateda goi tanumisa, tauna kita Yaubada matana 

goi kiboobosida. E sopada goi Yeisu takatomoyae bego 
Tauyana Tomoya, e bei ada yava tababane. 

Iyoni 3:16,17 Ame moitamo. Yaubada imatakoiyeda ame 
nakae: Natuna kaakesaina ikasale bego avatau neta 

inumise, bei geya ikamaseta, go sem maa yawoina vata. 
Moitamo. Yaubada Natuna ietune ima poyapoya ame goi 
geya kada bego da poyapoya itakinoida toogoyoida ida 
goyo pasidi geya, go sem bego Natunayana goi iyaveda. 



1 Iyoni 5:11-13 Ina talavaitayana ame nakae: Yaubada 
yawoida vata bogina ivinida go, yawoida vatayana ida 

Natuna taiyao pasina tababane. Avatauwa neta Yaubada 
Natuna taiyao siispwagógana, maa yawoidi vau. Go 

avatauwa neta Yaubada Natuna taiyao geya 
sispwagogoneta, e geya yawoidimo. Ame livalayadi bogina 

aginidi siwo yaimi bego komi Yaubada Natuna ana 
tonumisayao bei koyagoi bego bogina maa yawoimi vata. 

